Армысыздар, құрметті ұстаздар, әділқазылар және бүгінгі жобаға қатысушы оқушылар!
Тақырыбы: 
«Ерлікпен өрілген өмір»

Ұлы Жеңістен кейінгі бар өмірін бала тәрбиесіне арнаған Құмаш атаның ауыл мектебін мәдениет орталығына айналдыра білуі – мектеп ғимаратын типтік жоба бойынша салуға бірінші қол жеткізуінің өзі майдандағы батырлығы мен ерлігінің жалғасы екені даусыз.
Марқа өңірінің Сармөңке ауылында дүниеге келіп, мектеп табалдырығын аттаған Құмаш Нұрғалиұлы жанұя жағдайына байланысты сегіз сыныпты бітірген соң ауылдық Кеңес хатшысы болып еңбек жолын бастайды.
«Құмаш Нұрғалиұлының ерлікке толы өмірінің түп төркіні, жер ұйығы Алтайдан, балығы тайдай тулаған Марқакөлден, осы бір сұлу көлдің жағасындағы Сармөңке ауылынан басталатын секілді.»
1943 жылы әскер қатарына шақырылып, аты аңызға айналған Александр Матросов өшпес ерлік шежіресін ашып кеткен даңқты 154-ші атқыштар полкінде болды.

Туған жер айналайын есіміңнен,

Сен менің туған анам бесігім ең.

Қаптаған қалың жаудан кек алмасам,

Несіне он сегіз жыл өсіріп ең ... –деген өлеңінде  Құмаш ата Отан алдындағы тапсырмасын адал орындауға өзіне-өзі серт береді.
Ардақтаған анамыз,

Сәлем берді балаңыз.

Жанған өртті бетке алып,

Міне кетіп барамыз...

Қолыңыздан дәм тартса

Әлі-ақ жетіп барамыз.

Отан қорғау жолында

Сұм фашистің жолында

Ұлым жүр деп санаңыз, -деп жауға қарсы соғыста алдына қойған мақсатын беріле жырлап, өлеңіне өзек етті.
Шар айна жарқыраған Марқакөлім,

Айнала қоршап қойған бақытты ел.

Матабай, Тесіктас пен Салқын  шоқы,

Бірге өскен, Марқакөлдің тұтас теңі.

Сарытау, Жиренбайтас және Күршім,

Жоқ шығар бір –бірінен артық кемі.

Сұлу көл Алтайыма мақтан болған,

Жыр етем, тебіреніспен Марқа сені, -деп туған жеріне деген сағынышын аса бір нәзік сезіммен жырына қосқан.

Соғыс кезінде Ауце қаласын босатуға тапсырма алған бір топ әскерлер қатарындығы Құмаш атаның дәл жанынан жарылған снаряд жарқыншағынан қара саны қауырата бөлініп кетеді. Бұл жөніде: «Құмаштың бөлімшесіне жотада бекініп алып, өлім сеуіп, оқ боратып тұрған жау дзотынын үнін өшіріп, полктің екпіндеп шабуыл жасауына жол ашу бұйырылады. Он екі жауынгер қос-қостан брон бұзар граната алып, ымырт үйіріле лай батпақты бауырмен сүзе, сүйретіліп жылжып кетті. Ол арттағы жолдастарына бұйрықтың орындалғаның хабарлап белгі беру үшін, шалқасынан аунап түсті де, брезент белбеуіне байланған ракета атқыш пистолетті алып аспанға атып жіберді. Фашистер оғы сол маңайды тінткілей оқ боранның астына алды.


Ақыры қара саннан ауыр жараланғанын сезді. Көзі мұнартып, басы айналып бара жатса да, бар күшін бойына жинап, сол аяғының өкшесін жерге тіреп, жаңағы снаряд қопарған орға қарай ұмтылды. Үлгермеді, енді бораған оқ қас пен көздің арасында қалған жалғыз аяқ пен қолды тағы қырқып түсті. Есінен ауып қалған ол енді бірде өзін зембілге салып көтеріп келе жатқан қарулас достарын көрді». /5/
Өліммен «бетпе-бет» арпалысып қардай бораған от пен оқтың ортасынан аяқ-қолынан айрылып қайсар ұл өзінің тірі екенін сезінеді. Енді бірде мүлде әлсіреп кеткен кезде, көз алдына туған жері елестесе керек.
Санитарлық взводтың төрт солдаты, яғни қарулас достары, Нұрғалиевты полктың тылына жеткізгенде: «Ауыр жараланған жас жігіттің шыдамдылығы мен қайсарлығына ерекше риза болған дивизия командирі «Ойпырым-ай, мына жігіт нағыз батыр, нағыз ер ғой» дегенді сөзбен емес, көзбен білдіреді.


Санасында тек санылау бар, тек қана тісін қайрай берген оның жанына дивизия командирі келіп кеудесіне жауынгерлік Қызыл Ту орденін қадап тұрып «Рахмет саған, солдат!» деген шынайы ықылысы көңіліне бір сенімділік ұялатты»./3/

Құмаш Нұрғалиұлы – тынымсыз іздемпаздығы мен қажырлы  қайратының арқасында таласа- тартыса жүріп  үш қабатты  мектеп үйін  тұрғызуға бар күш - жігерін жұмсаған қайратты ұстаз.
Мәскеу қаласындағы әскери госпитальда күрделі 12 операцияны басынан кешірген Құмаш Нұрғалиұлының азапты өмірі екі жылға созылған екен. Сонда да сары уайымға салынып, бор кеміктей үгітілмей,  болашаққа деген сенімінен айырылмайды. Ендігі өмірін жас жеткіншектерді оқытумен айналысатынына бағыттаған Құмаш ата барлық пәндерді оқып, үйрене береді. Осылайша, арманы алға жетелеген Құмаш Нұрғалиұлы госпитальда жатып-ақ өзін болашақ мұғалім болуға даярлай бастайды. Кешікпей Сармөңке ауылында орыс тілінің мұғалімі қызмет атқарады. Бұл Құмаш Нұрғалиұлының бүкіл ғұмырлық мұраты мен кәсібіне айналған ұстаздық тұңғыш қадамы еді.
“Әке көрген оқ жонар” деген қағидаға сүйенсек, асыл адам Құмаш ата дүниеден озғаннан кейін мектебіміз Құмаш Нұрғалиевтің Мектеп гимназиясы“, одан кейін “көпсалалы орта мектебі”, бүгінде “гимназия” атты авторлық мәртебеге ие болды. Мектеп ұжымының қолдауымен директор болып сайланған Талант Құмашұлы авторлық тұжырымды ары қарай жалғастырып, әке ісін үздіксіз дамытып келеді. “Асылдың сынығындай, тұлпардың тұяғындай” Талант Құмашұлы әке алдындағы парыз бен қарызды ақтай отырып, ұлы ұстаздың арманын жалғастырып, ауыл мектебінің мәртебесін биіктетіп келеді.

Қорытынды: Қорыта айтқанда, Құмаш  Нұрғалиұлының майдан және  еңбектегі ерлігі «Еліне – ұран, ұрпағына - мұра» болып қала бермек. Ең биік, ең ізгі еңбек – ол халқының ертеңін уайымсыз  шыңдау, жас ұрпақты, аға  ұрпақтың жалғасы етіп тәрбиелеу. Еліміз өткені мен кешкенін танып, шындыққа  бет  бұлғап осынау  оңтайлы заманда Құмаш Нұрғалиев – сынды  ардагерімізді тарих төріне шығарып, егеменді еліміздің  ертеңгі  жастарына  үлгі ету – бүгінгі күннің басты  талабы болмақ. Сонау бір жылдағы қанды майдан   жорықтың  ортасынан аман – есен  оралып, бар ғұмырын, саналы өмірін жас ұрпақтың келешегіне арнаған ардагер ұстаз биылғы жылдың  қазан айында 95 жасқа толды.Осы мерекеге орай   өмірі ерлікпен өрілген Алтайдан ұшқан ақиық ардагеріміздің ерлігін «еліне – ұран, ұрпағына - мұра ету» - басты  парызымыз болмақ. 

ЗЕРТТЕУДІҢ ӨЗЕКТІЛІГІ:





Аты аңызға айналған Құмаш Нұрғалиұлының ерен еңбегін зерттей отыра, ұстаз жайлы жазылған естеліктер мен ақын-жазушылар шығармаларынан үзінділер келтіріп, ақиық ұстазымның ерлік тұлғасын ашып көрсету.





ЗЕРТТЕУ ЖҰМЫСЫНЫҢ МАҚСАТЫ:





Жас ұрпақты сол тұлғалардың шығармаларында көтерілген тақырыпқа байланысты туған жерін, өнерді сүюге баулу;





Ұстаздың ерлікке толы азаматтық тұлғасын ашып көрсету;








Жергілікті жерімізде немесе облыс көлемінде туып, шығармашылықпен айналысқан тұлғалардың шығармаларын іздестіру;





  


Артында өшпес із қалдырған ұлы тұлға –Құмаш Нұрғалиұлының еңбегі мен ерлігін таныстыру;





ЗЕРТТЕУ ЖҰМЫСЫНЫҢ МІНДЕТТЕРІ:








	�





ЗЕРТТЕУДІҢ ӘДІСТЕМЕЛІК НЕГІЗІ:








ЖОСПАР	


I.Кіріспе


Алтайдан ұшқан жас ұлан


	II. Зерттеу бөлімі


Отты жылдар ортасында


Өмір үшін күрес


Болашаққа бастаған жол


Ұстаздық қадам


Дананың мектебі


Жақсының аты өлмейді...


Тұғыры биік тұлға...


Әке көрген оқ жонар...


	III. Қорытынды


Ерлік –елге ұран, ұрпаққа -мұра





Ер деген сөз жетпеген бағасына,


Сан ақыл көрік берген санасына.


Тағылған жеке дара жұлдыз еді,


Алтайдың алтын шекпен жағасына, -деген өлең жолдарына арқау болған





		Құмаш атаның ерлікке толы тұлғасы, 40 жыл бойындағы ағартушылық адал еңбегі, өз заманынан әлдеқайда озық тұрғаны –біз үшін үлкен мақтаныш. Бар өмірін ауыл мектебін өркендетуге арнаған, КСРО Халық Мұғалімі Ленин, Еңбек, Қызыл Ту ордендерімен және бірнеше медальдармен марапатталған ұлағатты ұстаз өмірі мен ерлікке толы еңбегі бүгінде халық игілігіне айналуда.   








[image: image7.emf]Газет-журнал материалдары мен үзеңгілес достары, 

шәкірттері,ақын-жазушылар шығармаларынан , мұражай

материалдарынан үзінділер іріктеп алу. Зерттеу жұмысын

жазу барысында ұстазым берген бағыт- бағдарды ескере

отырып , алынған материалдарды бір жүйеге келтіріп

зерттеу жұмысын қолға алдым. 

